
Hoofstuk van die dag: Romeilne
8

Ons weet dat God alles ten goede laat meewerk vir dié wat Hom
liefhet, dié wat volgens sy besluit geroep is. (8:28)

Hoe moet ons dit verstaan dat daar so baie ellende in die
wéreld is; dat ook gelowiges swaarkry en teenslae het?

Die eerste wat ons moet raaksien, is: Ons is nie uitgelewer
aan die Bose, of aan 'n blinde noodlot, of aan onsself
oorgelaat nie. Nee, God is in beheer. Ons lewens is in die
hande van die groot en goeie God van hemel en aarde, die God
wat in Jesus Christus ook ons Vader geword het. Daarom kan
Paulus sé: Dit is G4&d wat alles laat gebeur.

Tweedens: In God se hand word alles wat na ons toe aankom,
goed én kwaad, tot ’'n seéning vir ons. God vang die kwaad op
wat na ons toe aankom, Hy buig dit om, en laat daaruit iets
goeds spruit, reglynig teenoor die sleg wat die kwaad bedoel
het. Hy vorm ons daardeur, sodat ons al hoe meer soos Jesus
sal lyk. Hy het ons immers bestem om gelykvormig te wees aan
die beeld van sy Seun (vers 29).

Dit is ons troos: 0ok in ons swaarkry bly God met ons besig.
Hy hou ons vas, ook vandag.

